Nafarroako Parlamentuko Mahaiak, 2018ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Maribel García Malo andreak aurkeztutako galdera, Pertsonen Autonomia eta Garapenerako Agentziako zuzendariak 2017aren hasierarako iragarri zuen tarifa-sistema berria ezartzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko urriaren 29an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikia dagoen Maribel García Malo andreak, Legebiltzarreko Erregelamenduan ezarritakoaren babesean, honako galdera hauek aurkezten ditu, Eskubide Sozialetako lehendakariordeak idatziz erantzun ditzan:
Pertsonen Autonomiarako eta Garapenerako Nafarroako Agentziako zuzendariak Parlamentuan 2015eko azaroaren 4an egindako agerraldian honako hau adierazi zuen:
“Guk nahi duguna da erabiltzaile bakoitzaren egoeraren arabera ezartzen dugun tarifa publikoen sistema ongi taxututako sistema izatea, abian jarri aurretik arazoak identifikatzea ere ahalbidetuko diguna. Une honetan badugu zirriborro bat. Jada aurreratuta daukagu zirriborroa, eta departamentuan uste dugu sistema berri horri buruzko araudia baita ekainerako ere egon daitekeela prest. ( ... ) ea 2017aren hasierarako tarifen sistema berria ezarrita daukagun”.
– Ezarri al da zuzendariak 2017aren hasierarako iragarri zuen tarifen sistema berria? Noiz ezarri da? (Sistema berria ezartzeko beharrezkoa den erabakiaren kopia eta tarifen sistema berria arautzen duen dokumentuaren kopia).
Iruñean, 2018ko urriaren 25ean
Foru parlamentaria: Maribel García Malo
